
क्रमसङ्ख्याः ४४
कोड नम्बरः ३८५१
प्रकाशकः रुम टु रिड
लेखकःशान्तदास मानन्धर
चित्राङ्कारः अविन श्रेष्ठ
नेपाली अनलाइन संस्करणः शान्ति सापकोटा
नेपाली संस्करण सम्पादकःहरिप्रसाद भण्डारी
संयोजकःरिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड 
आवाज: संझना महर्जन, सजनी नौबागे, अद्रीजा अधिकारी
(यो, नेपाल सरकार, शिक्षा, विज्ञानतथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुर बाट सन्दर्भ सामग्रीका रूपमा
स्वीकृति प्राप्त पुस्तक हो।)
कथाको सारांस
छुनु र मुनु साना नानीहरू हुन् । उनीहरू चित्र बनाउन मन पराउँछन् ।
उनीहरूको चित्र बनाउने इच्छा पुरा भयो त ?

हेर न मुनु, चित्र यो
कति धेरै राम्रो छ !
जति पल्ट हेरे’नि
हेरूँ हेरूँ लाग्दछ !

चित्रहरू हेरेर
आफैँ लेख्न मन लाग्छ ।
भन, घोडा लेखूँ कि ?
सुँढे हात्ती लेखूँ, लौ ?

हेर न छुनु, मलाई
मैले कस्तो लेखेको
फर्सी भनी लेखेको
लौका हुन पुगेछ !

मुनु, यता हेर न
घमाइलो दिनको
यो चित्र हुन पुग्यो
लौ न नि
झम–झम यो त
झरीको !

मामा–भान्जा नाताको
दुवै उस्ता–उस्तै छन्
हेरूँ, बिरालो लेखेर
बाघै बन्न जाला कि ?

चित्र लेख्ने कसरी ?
भन न छुनु मलाई
सम्झी–सम्झी लेख्ने कि
हेरी–हेरी लेख्ने हो ?

                            10 / 17



 

  
कुची हातमा लिएर
गमे आँखा चिम्लेर
के के लेख्ने होला है
कुरा मनमा सोचेर ।

रुख मैले लेखेका
हुरीसामु झुकेका
हेर न मुनु, हेर ती
सबै कुचो भएछन् !

नीलो मैले चोपेको
थोपा एक टप्केको
पहेँलो यो रङमा
हेर यो त, गजब भो !
पहेँलो जति हरियो भो !

रङ सबका, सब राम्रा जस्तै साथी छन् हाम्रा !
कम छैन कुनै लौ
सब छन् उत्तिकै राम्रा !

भन न मुनु, कुन राम्रो ?
चित्र राम्रो कि अक्षर ?
अक्षरभन्दा चित्र राम्रो !
चित्र बोले क्या राम्रो !

यो केहि शब्द चिनिसकेका र नया शब्द सिक्न सक्ने बालबालिका कालागि
तयार पारिएको दोस्रो तहको पहुंचयुक्त पुस्तक हो।

